Satira





1.1. Enije





SATURARUM LIB. III 


Enni poeta salve, qui mortalibus 


Versus propinas flammeos medullitus. 





SATURARUM LIB. VI 


Quippe sine cura laetus lautus cum advenis 


Infertis malis, expedito bracchio, 


Alacer celsus, lupino <expectans impetu>,  


Mox cum alterius abligurias bona, 


Quid censes domin<o> esse animi? pro divum fidem, 


Ille tristis est dum cibum servat, tu ridens vora<s>. 





'Auicula' inquit 'est parua, nomen est cassita. Habitat nidulaturque in segetibus id ferme temporis, ut appetat messis pullis iam iam plumantibus. Ea cassita in sementes forte congesserat tempestiuiores; propterea frumentis flauescentibus pulli etiam tunc inuolucres erant. Dum igitur ipsa iret cibum pullis quaesitum, monet eos, ut, si quid ibi rei nouae fieret dicereturue, animaduerterent idque uti sibi, ubi redisset, nuntiarent.


 Dominus postea segetum illarum filium adulescentem uocat et "uidesne" inquit "haec ematuruisse et manus iam postulare? idcirco die crastini, ubi primum diluculabit, fac amicos eas et roges, ueniant operamque mutuam dent et messim hanc nobis adiuuent." Haec ubi ille dixit, et discessit. 


Atque ubi redit cassita, pulli tremibundi, trepiduli circumstrepere orareque matrem, ut iam statim properet inque alium locum sese asportet: "nam dominus" inquiunt "misit, qui amicos roget, uti luce oriente ueniant et metant". Mater iubet eos otioso animo esse: "si enim dominus" inquit "messim ad amicos reicit, crastino seges non metetur neque necessum est, hodie uti uos auferam." 


Die igitur postero mater in pabulum uolat. Dominus, quos rogauerat, opperitur. Sol feruit, et fit nihil; it dies, et amici nulli eunt. Tum ille rursum ad filium: "amici isti magnam partem" inquit "cessatores sunt. Quin potius imus et cognatos adfinesque nostros oramus, ut assint cras temperi ad metendum?" 


Itidem hoc pulli pauefacti matri nuntiant. Mater hortatur, ut tum quoque sine metu ac sine cura sint; cognatos adfinesque nullos ferme tam esse obsequibiles ait, ut ad laborem capessendum nihil cunctentur et statim dicto oboediant: "vos modo" inquit "aduertite, si modo quid denuo dicetur". 


Alia luce orta auis in pastum profecta est. Cognati et adfines operam, quam dare rogati sunt, supersederunt. Ad postremum igitur dominus filio: "ualeant" inquit "amici cum propinquis. Afferes primo luci falces duas; unam egomet mihi et tu tibi capies alteram, et frumentum nosmetipsi manibus nostris cras metemus". 


Id ubi ex pullis dixisse dominum mater audiuit: "tempus" inquit "est cedendi et abeundi; fiet nunc dubio procul, quod futurum dixit. In ipso enim iam uertitur, cuia res est, non in alio, unde petitur". Atque ita cassita nidum migrauit, seges a domino demessa est.' 


          Haec quidem est Aesopi fabula de amicorum et propinquorum leui plerumque et inani fiducia. Sed quid aliud sanctiores libri philosophorum monent, quam ut in nobis tantum ipsis nitamur, alia autem omnia, quae extra nos extraque nostrum animum sunt, neque pro nostris neque pro nobis ducamus? Hunc Aesopi apologum Q. Ennius in satiris scite admodum et uenuste uersibus quadratis composuit. Quorum duo postremi isti sunt, quos habere cordi et memoriae operae pretium esse hercle puto: 


                    hoc erit tibi argumentum semper in promptu situm: 


                    ne quid expectes amicos, quod tute agere possies. 








1.2.Lucilije





uirtus, Albine, est, pretium persoluere uerum 


quis in uersamur, quis uiuimus rebus, potesse, 


uirtus est, homini scire id quod quaeque habeat res, 


uirtus, scire, homini rectum, utile quid sit, honestum, 


quae bona, quae mala item, quid inutile, turpe, inhonestum, 


uirtus quaerendae finem r<e> scire modumque, 


uirtus diuitiis pretium persoluere posse, 


uirtus id dare quod re ipsa debetur honori, 


hostem esse atque inimicum hominum morumque malorum, 


contra defensorem hominum morumque bonorum, 


hos magni facere, his bene uelle, his uiuere amicum,  


commoda praeterea patria<i> prima putare, 


deinde parentum, tertia iam postremaque nostra. 





I.


Aetheris et terrae genitabile quaerere tempus 





'O curas hominum! O quantum est in rebus inane!' 





II.


uiuite lurcones, comedones, uiuite uentris.  





Sequitur continuatio verborum, quae duas res maxime, conlocationem primum, deinde modum quendam formamque desiderat. Conlocationis est componere et struere verba sic, ut neve asper eorum concursus neve hiulcus sit, sed quodam modo coagmentatus et levis; in quo lepide soceri mei persona lusit is, qui elegantissime id facere potuit, Lucilius: 


                    quam lepide lšxeij compostae! ut tesserulae omnes 


                    arte pavimento atque emblemate vermiculato. 


Quae cum dixisset in Albucium inludens, ne a me quidem abstinuit: 


                    Crassum habeo generum, ne rhetoricoterus tu sis. 





Sed ex eo credo quibusdam usu venire, ut abhorreant a Latinis, quod inciderint in inculta quaedam et horrida, de malis Graecis Latine scripta deterius. quibus ego assentior, dum modo de isdem rebus ne Graecos quidem legendos putent. res vero bonas verbis electis graviter ornateque dictas quis non legat? nisi qui se plane Graecum dici velit, ut a Scaevola est praetore salutatus Athenis Albucius. quem quidem locum comit multa venustate et omni sale idem Lucilius, apud quem praeclare Scaevola: 


                    Graecum te, Albuci, quam Romanum atque Sabinum, 


                    municipem Ponti, Tritani, centurionum, 


                    praeclarorum hominum ac primorum signiferumque, 


                    maluisti dici. Graece ergo praetor Athenis, 


                    id quod maluisti, te, cum ad me accedis, saluto: 


                    'chaere,' inquam, 'Tite!' lictores, turma omnis chorusque: 


                    'chaere, Tite!' hinc hostis mi Albucius, hinc inimicus.  





III.


uerum haec ludus ibi, susque omnia deque fuerunt, 


susque et deque fuere, inquam, omnia ludus iocusque: 


illud opus durum, ut Setinum accessimus finem, 


aigilip<es> montes, Aetnae omnes, asperi Athones. 





V.


quo me habeam pacto, tam etsi non quaeris, docebo, 


quando in eo numero mansi quo in maxima non est 


pars hominum . . . 


ut per<i>isse uelis, quem uisere nolueris, cum 


debueris. Hoc 'nolueris' et 'debueris' te 


si minus delectat quod atechnon et Eissocratium <hoc> 


lerodesque simul totum ac si miraciodes, 


non operam perdo, si tu hic.  





VI.


cui neque iumentum est nec seruus nec comes ullus: 


bulgam, et quidquid habet nummorum, secum habet ipse, 


cum bulga cenat, dormit, lauit. omni<a> in una 


<sunt> homini bul<ga>: bulga haec deuincta <la>certo est. 





VII.


dixi. ad principium uenio. uetulam atque uirosam 


uxorem caedam potius quam castrem egomet me.  





XV.


multa homines portenta in Homeri uersi<bus> ficta 


monstra putant, quorum in primis Poly<ph>emus ducentos 


Cyclops longus pedes: et porro huic maius bacillum 


quam malus naui e corbita maximus ullast.  





terriculas, Lamias, Fauni quas Pompiliique 


instituere Numae, tremit has, hic omnia ponit. 


ut pueri infantes credunt signa omnia aena 


uiuere et esse homines, sic isti somnia ficta 


uera putant, credunt signis cor inesse in aenis. 


pergula <f>ictorum ueri nihil, omnia ficta. 





XVII.


nu<m> censes cal<l>iplocamo<n c>allisphyron <u>llam 


non licitum esse uterum a<t>que etiam inguina tangere mammis, 


conpernem aut uaram fuisse Am<ph>itr<y>onis acoetin 


Alcmenam, atque alias, <He>lenam ipsam denique–nolo 


dicere: tute uide atque disyllabon elige quoduis– 


<koÚ>rhn eupatereia<m> aliquam rem insignem habuisse, 


uerrucam, naeuum, <pun>ctum, dentem eminulum unum?  





XXII.


seruus neque infidus domino neque inutili quanquam 


                    Lucili columella hic situ Metrophanes 





XXVI.


ferri tantum, si roget me, non dem, quantum auri petit. 


si secubitet, si<c> quoque a me, quae roget, non impetret. 





publicanus uero ut Asiae fiam, ut scripturarius, 


pro Lucilio, id ego nolo, et uno hoc non muto omnia. 





ut Romanus populus uictus ui et superatus proeliis 


saepe est multis, bello uero numquam, in quo sunt omnia.  





XXVII.


<rem>, pop<l>i salutem et fictis uersibus Lucilius, 


quibus potest, inpertit, totumque hoc studiose et sedulo. 





XXX.


pulmentaria, ut intubus aut aliqu<a>e id genus herba, 


et ius maenarum. bene habet se, mictilis haec est. 





1.3. Varon: Saturae Menippeae





SEXAGESIS 


o stulta nostri pectoris dormitio 


vigilabilis, quae me puellum impuberem 


cepisti 





sensibus crassis homulli non videmu' quid fiat? 





ergo tum Romae parce pureque pudentis 


vixere, en patriam, nunc sumus in rutuba 





se circumspexe atque invenisse se, cum dormire coepisset 


tam glaber quam Socrates, calva esse factum ericium e pilis 


albis, cum proboscide  





Romam regressus ibi nihil offendi, quod ante annos quinquaginta, cum primum dormire coepi, reliqui 


 


acciti sumus, ut depontaremur. murmur fit ferus 





'vix effatus erat', cum more maiorum ultro carnales arripiunt, de ponte in Tiberim deturbant 





in quarum locum subierunt inquilinae impietas perfidia 


impudicitia 





nunc quis patrem decem annorum natus non modo aufert 


sed tollit–nisi veneno? 





ubi tum comitia habebant, ibi nunc fit mercatus 





quod leges iubent, non faciunt: dÕj kaˆ lab� fervit omnino 





avidus iudex reum ducebat esse koinÕn `ErmÁn 


 


tunc nuptiae videbant ostream Lucrinam  


 


          qui nobis ministrarunt pueri diebus festis cicer viride. qui nos provocare, advocare cum audeant, nos illos revocare timemus? 





          'erras' inquit 'Marce: accusare nos ruminans antiquitates' 

